
GOUVÈNÈ CUOMO ANONSE RANBOUSMAN A VILAJ GOWANDA POU DOMAJ TANPÈT 

 

Gouvènè a dirije plis pase $700,000 dola nan FEMA–Finansman ki apwouve a Gowanda pou depans 

Netwayaj Tanpèt la 

Gouvènè Andrew M. Cuomo jodia te anonse ke Eta New York pral bay $700,954 a vilaj Gowanda pou 

ranbousman depans ki te fèt pa vilaj la apre enpak yon gwo tanpèt ak inondasyon nan ete 2009. Depans 

ki te fèt pa Vilaj la se te pou mendèv, ekipman ak depans ki gen rapò a domaj mekanik ak sistèm 

enfrastrikti nan Vilaj Town Hall ak nan rezèvwa Point Peter Brook, ansanm avèk bagay ki gen rapò a 

retire debri.  

 

“Finansman sa a ap fè yon gwo wout nan konpanse pou frè rekouvreman ki te fèt pa Vilaj Gowanda lè li 

te frape pa inondasyon grav nan mwa dout 2009,” Gouvènè Cuomo te deklare. “Apre plizyè ane defans 

pou FEMA akòde finansman sa a, Mwen kontan ke Vilaj la ap resevwa soutyen sa ke yo tap rete tann 

lontan ak merite. Sa a pral pèmèt Gowanda fè pwogrè nan domaj ki te rive yo e kap kontinye pou renove 

kominote yo pou yon nouvo reyalite nan kondisyon meteyo ki grav.” 

 

Senatè Catharine Young te deklare, “Pèp nou an te soufri de mizè ak chagrin akoz de gwo inondasyon ki 

te fè dega nan ane 2009, e yo pa ta dwe pote gwo fado finansye a pou repare enfrastrikti debaz vilaj la. 

Otorizasyon lajan FEMA ke yo tap rete tann depi lontan pap sèlman ede pou geri blesi sa yo, men li pral 

pèmèt vilaj la avanse nan yon avni ki pi briyan. Mwen aplodi Gouvènè Cuomo ak tout moun ki te travay 

ansanm pou redwi nan fòmalite biwokrasi konsa pwogrè sa te kapab finalman posib. Li gen yon 

reyaksyon ki pozitif anpil sou anpil moun.” 

 

Manm Asanble Joseph M. Giglio te deklare, “Kominote Gowanda te afekte anpil pa gwo inondasyon ki te 

pase nan mwa dout 2009. Depi lè sa, ofisyèl vilaj yo ak ofisyèl nan anpil lòt ajans te travay avèk anpil 

kouraj pou ranplase ak repare enfrastrikti yo ki te andomaje anpil. Nan fè sa, Vilaj la te fè anpil gwo 

depans kote yon gwo pati ladan l te ranbouse pa FEMA. Mwen kontan jodia pou m anonse ke Vilaj la 

pral resevwa apeprè $700,000 nan ranbousman FEMA.”  

 

Komisyonè DHSES Jerome M. Hauer te deklare, “Eta New York, ki aji antan ke graranti pou finansman 

Federal sa yo, te travay san pran souf pou rive nan aplikasyon ak pwosesis apèl pou asire ke chak santim 

ke Gowanda te gen dwa a li menm, li te rive jwenn li.” 

 

Vilaj Gowanda, lokalize nan zòn krik Cattaraugus toupre liy Konte Erie-Cattaraugus, te inonde avèk 

preske kat pye inondasyon dlo ki te baleye machin ak kay mobil yo, andomaje fondasyon kay ak biznis e 

ki te koze anpil domaj nan estrikti pwopriyete yo. Desant dlo yo te dekouvri sèn devastasyon kominote a 

pat prepare pou li. Kòm yon rezilta, yo te deklare Konte Cattaraugus, Chautauqua, and Erie kòm zòn 

dezas nan eta e yon deklarasyon dezas federal te pibliye nan dat 1ye Septanm 2009. 

 

Deklarasyon dezas federal te rann finansman asistans Piblik (PA) disponib pou konte yo Allegany, 

Cattaraugus, Chautauqua, Chenango, Cortland, ak Erie; Asistans Endividyèl (IA) te disponib pou twa nan 

konte sa yo: Cattaraugus, Chautauqua, ak Erie. Peyi Endyen yo Seneca te egalman apwouve pou toulède 

IA ak PA. Asistans Piblik– èd kap ede rebati enfrastrikti piblik–premye $40 milyon dola yon fwa li fin 

konplete. 

 

Finansman asistans piblik disponib a gouvènman lokal ak eta pou reponn ak rekouvreman dezas natirèl 

oswa dezas lèzòm kreye. Yo ka bay finansman asistans Piblik pou ranbouse nan depans ki te fèt pou 

aksyon dijans pandan ak imedyatman apre yon dezas pou pwoteje lavi ak pwopriyete, pou retire debri 

ak pou restore domaj enfrastrikti ki koze pa yon dezas. 

